
ՄԻՋՈՑԱՌՈԻՄՆԵՐԻ ԻՐԱԿԱՆԱՑՄԱՆ ԱՌԱՋՆԱՅՆՈԻԹՅՈԻՆՆԵՐԸ ԵՎ ԴՐԱՆՑ
ՖԻՆԱՆՍԱՎՈՐՄԱՆ ՀԱՄԱՄԱՍՆՈԻԹՅՈԻՆՆԵՐԻ ԾՐԱԳԻՐ
ՓԱՄԲԱԿ ՀԱՄԱՅՆՔԻ ԲՆԱՊԱՀՊԱՆԱԿԱՆ ՎՃԱՐՆԵՐԻ ՀԱՇՎԻՆ ԻՐԱԿԱՆԱՑՎՈՂ ՄԻՋՈՑԱՌՈՒՄՆԵՐԻ
1. ԾՐԱԳՐԻ ՀԱՄԱՌՈՏ ՆԿԱՐԱԳՐՈՒԹՅՈՒՆԸ ԵՎ ՆՊԱՏԱԿՆԵՐԸ
Ծրագիրը մշակելիս հաշվի են առնվել  բնապահպանական ծրագրերը, ինչպես նաև ներկա պայմաններում առավել հրատապ լուծում պահանջող խիստ մտահոգող հարցերը:
Փամբակ համայնքի բնակավայրերում կազմակերպությունների աշխատանքների արդյունքում մթնոլորտ արտանետվող նյութերի բացասական ազդեցությունը նվազեցնելու նպատակով անհրաժեշտություն է աոաջացել մշակել բնապահպանական ծրագիր:
Իրականացվող ծրագրի գլխավոր նպատակն է հնարավորինս նվազեցնել շրջակա միջավայրի' մթնոլորտի վրա տնտեսական գործունեության վնասակար ներգործությունները՝ ապահովելով շրջակա միջավայրի և մարդու առողջության պահպանումը:
Կազմակերպությունների կողմից արտադրության վնասակար արտանետումների ցուցանիշը նվազեցնելու, կյանքի որակի բարելավման համար նպաստավոր պայմաններ ստեղծելու նպատակով ծրագրի շրջանակում նախատեսվում է իրականացնել հետևյալ աշխատանքները․
*Համայնքի տարածքով անցնող Մ6 ավտոճանապարհին աղբարկղերի տեղադրում և հետագա պլանավորված աղբահեռացման իրականացում։
* Համայնքի տարածքով անցնող Մ6 ավտոճանապարհին հարող բնակավայրերում իրազեկող ցուցանակների տեղադրում՝ աղբը աղբամաններում թափելու և բնությունը չաղտոտելու բովանդակությամբ։
*Արևային ֆոտովոլտային կայանի տեղադրում Վահագնի բնակավայրում գործող կերաղացի /ալրաղացի/ տանիքին։
* Հատուկ մասնագետի կողմից բնապահպանական կրթական արշավների կազմակերպում հատկապես երիտասարդների շրջանակներում՝ զուգահեռ բնության մաքրում թափված աղբից։


Վնասակար արտանետումներն իրենց բացասական ազդեցությունն են թողնում բնակչության առողջության վրա։ Վերոնշյալ հարցերը ունեն ինչպես բնապահպանական, այնպես էլ առողջապահական կարևորություն, բխում են համայնքի զարգացման հնգամյա ծրագրից, ինչպես նաև ԿԱՅՈՒՆ ԶԱՐԳԱՑՄԱՆ ՆՊԱՏԱԿԱՆԵՐԻՑ, մասնավորապես՝ 3․9,   7․2,   7․բ,  9․4,   12․4  և  12․8  կետերից։
Բնապահպանական հիմնախնդիրների լուծման արդյունքների շահառուններն են ինչպես Փամբակ համայնքի Փամբակ, Վահագնաձոր, Վահագնի, Եղեգնուտ, Ձորագետ, Ձորագյուղ, Դեբեդ բնակավայրերի բնակիչները, այնպես էլ վերոնշյալ բնակավայրերի միջով և հարող տարածքներով անցնող Մ6 ավտոճանապարհով երթևեկող մեր հայրենակիցները և զբոսաշրջիկները:

2.ԾՐԱԳՐԻ ԻՐԱՎԱԿԱՆ ՀԻՄՔԵՐԸ
Ծրագիրն իրականացվելու է Փամբակ համայնքի վարչական տարածքում գործող ձեռնարկությունների կողմից արտադրական գործունեության հետևանքով շրջակա միջավայր՝ այդ թվում օդային ավազան վնասակար նյութերի արտանետման և սպառման թափոնների սահմանված կարգով տեղադրման, շրջակա միջավայր վնասակար նյութերի և միացությունների արտանետման համար բնապահպանական վճարներից համայնքին կատարված մասհանումների միջոցներով:
Ծրագրի իրականացման համար բնապահպանական վճարներից հաշվարկված մասհանումները չբավարարելու դեպքում, համայնքն իր միջոցներից լրացուցիչ հատկացումներ կկատարի ծրագրի իրականացման համար, այդ թվում՝ մարդկային ուժի տեսքով:
3. ԾՐԱԳՐԻ ԻՐԱԿԱՆԱՑՄԱՆ ԱՐԴՅՈԻՆՔՆԵՐԸ, ԺԱՄԿԵՏՆԵՐՆ ՈԻ ԾԱԽՍԵՐԸ
Ծրագրի շրջանակում նախատեսվում է իրականացնել թղթի թափոնների վերաօգտագործումը  Փամբակ համայնքի բնակավայրերում:
Աշխատանքների նախահաշվային ընդհանուր արժեքը՝ աղբամանների գնում, իրազեկող ցուցանակների տեղադրում, արևային ֆոտովոլտային կայանի գնում և տեղադրում, բնապահպանական կրթական արշավի կազմակերպում և թափված աղբի մաքրում, կազմում է  շուրջ 4 000 000 դրամ: Ծրագրի շրջանակում լրացուցիչ ծախսերի առաջացման դեպքում համայնքն իր միջոցներից լրացուցիչ հատկացումներ կկատարի' ծրագրի ամրողջական իրականացման համար:
Աշխատանքների մեկնարկը կտրվի 2026 թվականի մարտ-ապրիլ  ամիսներին:
Հաշվի առնելով, որ վերոհիշյալ ծրագրի իրականացումը կնպաստի համայնքի բնապահպանական հիմնախնդիրների լուծմանը՝ խնդրում եմ քննարկել և մեր համայնքին տրամադրել ֆինանսական միջոցներ' ծրագրի իրականացման համար: 


	Միջոցառման անվանումը
	Գումարը 
	համամասնությունր (%)

	ԲՆԱՊԱՀՊԱՆԱԿԱՆ ՍՈՒԲՎԵՆՑԻԱ
	4 000 000 դրամ
	100

	5 ԿՎՏ հզորությամբ արևային ֆոտովոլտային կայան
	2 000 000 դրամ
	50

	Թվով 14  հատ իրազեկման ցուցանակ
	300 000 դրամ
	7,5

	Թվով  18 հատ երկաթյա աղբամանի տեղադրում
	1 500 000 դրամ
	37,5

	ՀԿ ոլորտից մասնագետ դասընթացավարի կողմից բնապահպանական կրթական իրազեկման արշավ
	100 000դրամ
	2,5

	Գործիքներ /ձեռնոց, բահ, փոցխ, տոպրակ և այլն/
	100 000դրամ
	2,5

	
	
	

	   Ընդամենը
	4 000 000 դրամ
	100


4. ՓԱՄԲԱԿ ՀԱՄԱՅՆՔԻ 2026  ԹՎԱԿԱՆԻ ԲՆԱՊԱՀՊԱՆԱԿԱՆ ԾՐԱԳՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԱՌԱՋՆԱՅՆՈՒԹՅՈՒՆՆԵՐԸ ԵՎ ԴՐԱՆՑ ՖԻՆԱՆՍԱՎՈՐՄԱՆ  ՀԱՄԱՄԱՍՆՈՒԹՅՈՒՆՆԵՐԸ




        
  ՀԱՄԱՅՆՔԻ ՂԵԿԱՎԱՐ`                                Ս. ԿՈՍՏԱՆԴՅԱՆ            




